
Cwestiynau Cyflym
Meddyliwch am y gwaith wnaethoch chi ei gwblhau yn yr adran ddiwethaf. Dylech chi nawr fod â dealltwriaeth o beth mae datblygiad twristiaeth yn ei gynnwys, a’r amrywiaeth o sefydliadau sydd yn rhan o ddatblygiad twristiaeth.
Dylech chi hefyd ddechrau deall bod rhaid i sefydliadau twristiaeth weithio mewn partneriaeth a ffurfio perthnasoedd llwyddiannus os ydyn nhw am lwyddo.
Gweithgaredd 1 
Atebwch ie neu na i’r cwestiynau canlynol mor gyflym ag y gallwch chi, a cheisiwch weld sawl un y gallwch chi’u cael yn gywir. 

1. [bookmark: cysill]Proses gyfredol o wella cynhyrchion a gwasanaethau sefydliadau a chyfleusterau a ddarperir gan gyrchfannau yw datblygiad twristiaeth.   

2. Dim ond sefydliadau twristiaeth o’r un sector (cyhoeddus, preifat, gwirfoddol) sy’n gallu cydweithio.   

3. Gall partneriaeth weithio rhwng dau sefydliad yn unig. 

4. Mewn partneriaethau llwyddiannus, mae’r holl sefydliadau sydd ynghlwm yn manteisio mewn rhyw ffordd.

5. Ystyr DMO yw Dynamic Marketing Corporation.  

6. Mae polisi llywodraeth diweddar wedi annog sefydlu mwy o DMOs.   

7. Mae canolfannau croeso yn bwysig mewn datblygiad twristiaeth am eu bod nhw’n cael eu hariannu gan ddarparwyr llety.    

8. Dim ond atyniadau sydd wedi’u hadeiladu’n bwrpasol sy’n gallu gwella eu cynhyrchion a gwasanaethau.   

9. Mae gŵyl gelf yn cael ei sefydlu mewn cyrchfan ac yn dod yn fwy a mwy poblogaidd bob blwyddyn. Ydy hyn yn enghraifft dda o ddatblygiad twristiaeth?    

10. Y broblem gyda datblygiad twristiaeth yw ei fod wastad yn achosi effaith negyddol ar yr amgylchedd.   

11. Mewn rhai achosion, mae datblygiad twristiaeth yn cynnwys cyfyngu’r nifer o dwristiaid sy’n ymweld â’r cyrchfan.   

12. Mae darparwyr trafnidiaeth yn rhan o ddatblygiad twristiaeth am eu bod nhw’n cynnig llwybrau newydd ac yn diweddaru amserlenni.   

13. Mae marchnata ar y cyd yn cynnwys dau sefydliad twristiaeth yn unig.  

14. Does dim angen i sefydliadau twristiaeth llwyddiannus ymgymryd ag unrhyw weithgareddau hyrwyddo.    

15. Dydy llawer o sefydliadau twristiaeth ddim yn cyflogi arbenigwr marchnata, ac yn croesawu’r arbenigedd sy’n cael ei ddarparu gan DMOs.   

